
Frédskaparsetrid eigur ikki at
leggja navn til Menasfragreiding

Sogu- og Samfelags-
deildin 4 Frédskapar-
setrinum hevur onga
abyrgd av Menas-fra-
greidingini, i0 verdur
kunngjord i nestum.
Hon er ein avtala
millum BP og Menas,
og Frodskaparsetrid
er einans at meta sum
ein undirveitari.
Hetta sigur Jogvan
Morkere, fyrrv. deild-
arleidari 4 Setrinum

Jan Miiller

Tad eru nu skjott tvey ar
sidani, at stig vard tikid at
kanna samfelagsligu arin-
ini av eini oljuvinnu. Tad
var BP, i0 tok hetta stig. Til
at gera arbeidid fekk BP ta
bretsku fyritekuna
MENAS. Sidani hevur eis-
ini Frodskaparsetrid verid
knytt at hesi verketlan.
Fragreidingin fra Menas, er
enn ikki almannakunngjerd
i heilum liki. Ein partur
vard lagdur fram a Oljurad-
stevnuni i fjer. T4 vard
kunngjert, at fragreidingin
vard gjord i samstarvi vid
Frodskaparseturid. Sidani
ta hevur projektleidarin fyri
foroyska partin av innihald-
inum, Suni & Dalbg, funnist
hardliga at badi innihaldi
og mannagongd i sambandi
vid fragreidingina. M.a.
hetta fekk herfyri ting-
mannin Finn Helmsdal at
spyrja landsstyrismannin,
Ola Holm, um tad er satt, at
sattmali um visindaliga ar-
beidid i Menas malinum
vard undirskrivad av olju-
felag og tutlendskari rad-
gevandi fyriteku, uttan at
Frodskaparsetrid var vit-
andi um tad? Hann spyr
eisini, hver hevur skrivad
ritverkid, og hann spyr, um
tad er reett, at hetta ritverk —
ella partar av ti — er 4 so
lagum visindaligum stedi,
at tad ikki er bordbart?

Fyrispurningarnir skulu
svarast { naestum. Tad 1j00-
ar, at Menas-fragreidingin
verdur almannakunngjerd
heilt skjott. Hon er umsett
til foroyskt.

Spell

Fyri at faa loyst upp fyri
malinum og faa greidu a
ymsu ivaspurningunum, id
hava tikid seg upp hava vit
vent okkum til Jégvan
Morkere, sum i dag starv-
ast 4 Segu- og Samfelags-
deildini & Frodskaparsetrin-
um. Til 1. juli i fjer var
hann leidari a deildini og
hevur hann ti fyri ein part

Jogvan Morkore, samfelagsfrodingur heldur vit mugu leera av okkara mistokum og hyggja

frameftir

kunnad fylgt malinum.

Jogvan Merkere heldur
tad vera stort spell, at
osemjur, strid og meguligar
misskiljingar skulu hava
tikid seg upp i hesum ann-
ars alvarsama og tydandi
malinum, sum snyr seg um
at gera okkara samfelag
betri fort fyri at taka imoti
eini komandi oljuavbjod-
ing.

Fyri at sloda fyri, at mal-
i0 ikki endar i einum enda-
leysum eljustridi, i0 kann
skada alt granskingarum-
hvervid i Feroyum langt at

i framtidina, heldur hann
tad vera raett at greida fra,
hvat er hent i malinum.
Jogvan Morkere ger
greitt, at Segu- og samfel-
agsdeildin 4 Frodskapar-
setrinum  hevur  onga
abyrgd av ti fragreiding, i0
skjott verdur kunngjerd.
Hon er ein avtala millum
BP og Menas. Frédskapar-
setrid er at meta sum ein
»subcontractor«, undirveit-
ari, og ti var tad skeivt av
Menas, i0 hevdi abyrgdina
av fragreidingini, ta tad a
Oljuradstevnuni 1 fjor

Mpynd Jens K. Vang

segdi, at Fragreidingin er
gjord i samstarvi vid Fréo-
skaparsetrid. Veruleikin er,
at Menasfragreidingin er
eitt urslit av einum sattmala
millum BP og Menas, og
tad er Menas, sum hevur
gjort eina fragreiding sam-
bert ti sattmalanum.

Uppa fyrispurning hvi
tad hevur so stéran tydning
fyri Setrid ikki at verda
mett sum sattmalapartur i
hesi fragreidingini sigur
Jogvan Meorkere, at tad er
einfalt ti, at Setrid ikki er
sattmalapartur, men hevur

gjort nakrar avisar uppgav-
ur fyri Menas.

Jogvan Morkere heldur
tad er spell, at man ikki
hevur spelt ut i gooari tid
og sagt tingini, sum tey eru
sum t.d. t4 Menas fer badi
4 fund vid Oljumalastyrid
og a radstevnu i Nordur-
landahtsinum og leggur
fram urslit fra eini fragreio-
ing — sum um at Setrid og
harvid Segu- og samfelags-
deildin eigur ein part av ti
og vid beinleidis tilvising
til eina red av foroyingum,
sum hverki hava skrivad
nakad 1 fragreidingini,
ongantid hava sd utkastid
til fragreidingina, hava ikki
havt meguleika til at gera
vidmerkingar og hava ikki
so fraegt sum fingid at vita,
at tad verdur lagt fram i
Nordurlandahusinum — —
uppaftur minni spurdir
eftir, hvat skal leggjast
fram.

Jogvan Morkere heldur
tad er umradandi at faa eitt
ordaskifti um hesar spurn-
ingarnar, ti bert vid sterri
opinleika kunnu vit beina
fyri stridi og 6semjum. Er
nakad skeivt og Oheppid
farid fram, so ber eisini til
at lera av ti. Hann visir i
hesum sambandi til sted-
una, i0 tok seg upp, ta
fyrstu oljufelegini komu
hendavegin. Ta skuldu fra-
greidingar og kanningar
gerast innan nattaruvis-
indaligu fakini. Og har séu
vit just tad sama, sum nu
hendir: at tad verdur latid
upp til utlendsk felog, sum
standa oljufelogunum ner,
at gera slikar kanningar. Og
urslitid var eisini hareftir.
Hesar fyrstu fragreiding-
arnar voru ikki ndg godar,
ti man troytti ikki feroyska
fakkunnleikan i nog storan
mun. Har vard eisini byrjad
vid radgevingarfelogum.
Tad var ein trupulleiki i
byrjanini, til man fekk hetta
skipad a ein reettan hatt inn-
an fyri GEM, og har for-
oyskir stovnar meira voru
tiknir vid i arbeidid.

Gongdin
Hvat er so segan aftan fyri
handfaring og manna-

gongdini i sambandi vid
Menasfragreidingina?
Jogvan Merkere visir 4,
oljufelagid BP setir seg i
samband vid rektaran og
sigur, at tad kundi hugsad
ser at brukt pening uppa
m.a. samfelagsvisindaliga
gransking i sambandi vid
oljuavleidingar. Rektarin
setir seg 1 samband vid
Segu- og samfelagsdeildina
og spyr, um hon hevur
okkurt uppskot til projekt.
Hetta er tidliga & vari i
2000. T4 hevoi deildin ein

persén, sum arbeiddi vid
projektum eitt nua fyri fak-
felog, ALS osfr. Tad var
Sune 4 Dalbe. Deildin ger
eftir aheitanini og ger upp-
skot til projekt. Tad fer til
rektaran, sum koyrir tad
vidari til BP. Sidani ganga
nakrir manadir. Ta faest at
vita, at BP er sinnad at
koma 4 fund at umreda
hetta neerri. Fundur er a
Foroyamalsdeildini, har
Jogvan Merkere og Sune a
Dalbe umreda verkatl-an-
ina vid rektaran og umbod
fyri BP. Tad logna er, at har
eru eisini fleiri umbod fyri
Menas, sum Jogvan Merk-
ore sigur seg ongantid hava
hoyrt um fyrr. A fundinum
faa teir at vita, at BP ynskir
heldur at umreda hetta
projektuppskotid i einum
storri hepi, i0 Menas so
skal gera saman vid Setrin-
um.

Hetta arbeidid skal byrja
1. september treytad av, at
BP fer leitiloyvi. Tad skal
vera lidugt um arskiftid.
Menas skuldi koma vid 5
granskarum, deils folk fra
Menas og folk fra lerdum
haskalum. Teir hava longu
ta uppskot til, hvat verkeetl-
anin skal sniigva seg um og
hverji folkini eru. Hetta er
ti nakad, sum longu hevur
koyrt millum Menas og BP.
Tey 4 Setrinum hevdu einki
fingid at vita um hesa verk-
@tlan fyri fundin sigur
Jogvan Merkere.

Torvandi kunning

— Er nakad skeivt i, at BP
vil briika eitt felag, i0 tad
kennir og hevur dlit d og
sum hevur royndir d gkin-
um?

— I hesi tilgongdini er
logid, at man ikki kunnar
um hetta adrenn, og ta tad
visir seg, at talan er um eitt
heilt annad projekt enn tad,
i0 man upprunaliga for ut
vid.

Jogvan Merkere heldur
tad kortini ikki vera nakad
skeivt i ti at bruka folk
adrastadni fra eisini, ti skal
man hava visindaliga
gransking i Feroyum og
menna forleika, verdur tad
ikki gjert uttan vio hjalp fra
o0rum. Men spurningurin
er, um tad er BP, i0 skal
avgera, hver skal arbeida
saman vid Setrinum, ella
um tad skal vera Setrid
sjalvt, sum stingur ut i
kortid!

Framhald a siou 8

Framtioin er eitt val

Vitan og gransking
skulu hjalpa okkum
at velja rottu
framtidina. Ti er
umradandi, at vit
stinga 1t i kortid ein
granskingarpolitikk,
i0 skal kunna ttvega
okkum neyduga
grundarlagid til tess.
Hetta eiga vit sjalvi at
gera men i samstarvi
vid utlendskar
serfredingar heldur
Jogvan Morkere,
samfelagsfrodingur

Jan Miiller

Nu spurningurin um ut-
bugving og gransking i
sambandi vid oljuvinnuna
hevur verid so nogv
frammi, vidgongur Jogvan
Morkere fyrrv. leidari &
Segu- og samfelagsdeildini
4 Frodskaparsetrinum, at
teir & ti samfelagsvisinda-
liga fakekinum eru a nek-
unlunda sama stad, i0 natt-
uruvisindin stod fyri nekr-
um arum sidani. Har hendi

eisini tad, at oljufelogini
komu vid sinum radgevara-
vinum og lat teir koyra

tingini. Funnist vard eisini
at urslitunum av fyrstu fra-
greidingunum 4 natturuvis-

indaliga ekinum, har for-
oysku stovnarnir ikki vordu
vid ellla i ov litlan mun. So

vid og vid vard t6 komid
fram til ein gagnligan ar-
beidshatt gjegnum GEM,

Jégvan Morkore,
samfelagsfrodingur heldur vit
mugu leggja négv storri dent
d samfelagsvisindaligu
granskingina

Mynd Jens K. Vang

har man bygdi samstarv a
felags forstailsi. Tad hevur
so tikid nekur ar.

framhald av siou 7

— Vil ti harvio siga, at
mannagongdin hjd BP hev-
ur verid skeiv frd byrjan?

— Eg haldi, at intentionin
fra BP at fara undir hesa
kanningina var mikid reell.
Men kanska hevur BP her
blandad tvey ting saman.
Teir hava samband vio eitt
felag, i0 eitur Menas og
sum ger uppgavur fyri teir,
ta teir fara inn { nyggj oki at
arbeida. Spurningurin er ta,
hvenn man skrivar og ar-
beidir fyri! Er tad fyri for-
oyska almenningin ella er
tad fyri BP og teirra ahuga-
mal? Er tad eitt prospekt
ella er tad gransking vit
tosa um? Hetta hevur ikki
ongan tydning fyri vidari
gongdina, sigur Jogvan
Morkere, sum t6 onga
orsegk hevur til at halda, at
BP hevdi annad enn gédan
vilja i hesum malinum. —
Tad merkti eg longu fra
byrjan. Men her eru sum
sagt komin nekur ting i
bland, i0 eru orsekin til
nakrar trupulleikar, sum to
ikki eiga at forda fyri, at
granskingaruppgavur i
framtidini kunnu gerast
betri. Hetta er ein gransk-
ingaruppgava, i er neydug
fyri hetta samfelag — og so
kann ein sjalvandi spyrja,
hvi BP skal taka stig til

slika! Tad atti nevniliga at
verid foroyingar sjalvir,
sum toku stig til hana. Ti
havi eg onga orsek til at
harta BP fyri at gera tad,
sum vit ikki gera sjalvir.

Og vit venda aftur til
fundin millum BP, Menas
og Setrid og geva Jogvani
ordid: — Har sita vit so yvir-
av hverjum @drum. Teir eru
klarir vid einum nestan
skreddaraklarum projekti,
og vit verda spurdir, um
Setrid kann stilla vid 5
granskarum. Svarid er ein-
falt. Tad kunnu vit ikki.
Teir eru ikki tekir. Eg sigi
fyri min part, at eg kann
ikki gera meg leysan til tad.
Men har var so Suni a
Dalbg, i0 hevdi arbeitt vid
projektum, og heitt verdur &
hann um at vera projekt-
leidari 4 foroysku siduni,
og at ataka seer at skipa eitt
slag av teami.

Eg legdi dent 4, at hetta
var ikki min koppur av te.
Men man kundi siggja tad
sum eitt pilotprojekt, har
man kundi vera vid til at
kortleggja, hvat er gjort og
ikki, og ut fra ti kundu vit
so royna at koma inn &
nakrar PHD verkeetlanir.

Setrid skuldi gera
uppskot til sattmala
Jogvan Merkere sigur ann-
ars, at teir hovdu onga or-

sk til ut fra ti fundinum at
meta, at BP ella Menas
vildu misbruka og villeida
teir. Avtalad vard at fara
undir hetta fra 1. septem-
ber. Teir fingu eisini at vita,
at sattmali skuldi gerast.
Luttakararnir faa at vita, at
sattmalar eru komnir i ein
fastan karm & Setrinum og
liggja teir hja seturskrivar-
anum. Hetta byggir &
royndirnar vid onnur olju-
felog, soleidis at logfrodi-
ligi og figgjarligi parturin
liggur hja seturskrivaran-
um, medan tann fakliga
abyrgdin liggur hja deild-
ini. Hetta fingu oll at vita a
fundinum. Tad verdur so
eisini avgjort og stendur tad
sum ein fundarnidursteda,
at seturskrivarin ger upp-
skot til sattmala. Hetta fer
sidani i fleiri umforum til
Menas, ti alt samskifti
skuldi ganga gjegnum John
Christensen, stjora i
Menas. Tad er so fyrst ta
projektid hevur koyrt i ein-
ar tveir manadir, at Jogvan
Morkere munnliga fer at
vita fra John Christensen,
at BP hevdi skrivad undir
sattmala vid Menas i byrjan
av september. Tad logna er,
at hverki BP ella Menas
hava kunnad Setrid um, at
teir hava undirskrivad satt-
malan i byrjan av septem-
ber, hoast avtalad vard at
gerast skuldi ein felags try-
partasattmali. Tad stendur

eisini 1 ellum uppskotum,
sum fara fra seturskrivaran-
um til Menas.

— Eg skilji ikki hetta
myrkaspzlid hja Menas og
fyri so vitt BP eisini, ta teir
undirskriva sattmala, eftir
at tad 4 einum innleidandi
fundi hevur verid gjort
greitt fra Setursins sidu, at
tad skal vera ein tryparta-
sattmali, og at Seturid skal
koma vid uppskotinum.

Jogvan Merkere visir 4,
at Seturid ti ongar sattmala-
skyldur hevur sum so, ta
man er at meta sum »sub-
contractor«, annad enn at
umsita tey 40.000 pundini,
sum voru eitt slag av figgj-
aretlan, ta skjotil vard sett-
ur a.

—Eg havi ti fyri einum ari
sidani sagt vid Menas, at
teir skulu ikki brika navnid
hja Setrinum i fragreiding-
ini. Hetta havi eg eisini
gjort vart vid i vidmerking-
um minum til ta fragreiding
eg havi sad. Tad skal ti
ikki standa »in asossiation«
vid Frodskaparsetrid, sum
ta avtornar kanska er minni
involverad enn lardir ha-
skular i Bretlandi, i0 hava
latid granskarar til uppgav-
una.

Eg gjordi eisini vart vid
mina misnegd vid, at hetta
kom at standa i ti fragreio-
ing, sum vard logd fram 4
oljuradstevnuni. Tad er
puira Ohoyrt, at man ger

slikt. Vit eru undirleverand-
orar, sum hava latio data ol.
og einki annad.

Sattmalin, sum var i upp-
skoti og sum kom fra Setr-
inum, segdi m.a., at fakliga
abyrgdin skuldi liggja hja
Segu- og samfelagsdeild-
ini. Hevdi tad verid gjort,
hevdi man eisini farid inn
og og hugt at, hvussu man
skuldi tryggja, at hetta vard
veel fragingid. Sum t.d. vit
hava gjort vi0 adrar fra-
greidingar eitt nu saman
vid Saga, har man hevdi ein
styringsbolk. Tad var m.a.
kanning i sambandi vid
seismikk og fiskivinnu.

Tad hevur so ikki verid
gjort i hesum forinum. Her
hevur eingin sitid fra Froo-
skaparsetrinum, i0 hevur
havt eitt avgerandi ord um,
hvat kemur vid og hvat
ikki. Tann avgerdin hevur
aleina ligid hja Menas. Tad
retta hevdi verid, kemur
eitt oljufelag til Setrid, at
tosad um, hvat Setrid kann,
og hvat folk er brik fyri
uttanifra.

Ta vit fara a fund er tad
fyri at umreda tad uppskot-
i0 til projekt, id vit eru
bidnir um at gera. Ta vit
koma a fundin sita teir vid
einum odrum projekti, sum
teir hava bidid eitt radgev-
arafelag gera. Vit fara av
fundinum vid ti i fatan, at
hetta er eitt felags projekt
hja Menas og Frodskapar-

setrinum, har vit skulu gera
sattmala, ein sattmali, i0
ongantid er gjordur, og vit
faa so at vita, ta tad er farid
i gongd, at vit eru at meta
sum ein undirveitari { mun
til Menas. So siga vit, at vit
hava ongan sattmala vid
BP, og i tann mun vit ar-
beida fyri Menas, verdur
tad gjort 4 tann hatt at gold-
i0 verdur fyri arbeiddar
timar til peningurin, tey 40
tasund pundini, eru uppi.
Ta Setrid ikki er sattmala-
partur og pliktad vid einum
sattmala, i0 greitt leggur
ein part av ti fakligu
abyrgdini og styringini av
projektinum til Setrid, so
eiga vit heldur ikki abyrgd-
ina.

Jogvan Moerkere vid-
gongur, at Setrid hevur ikki
sagt nog veel fra, ta Menas
fer ut og umredur hetta sum
eitt felags projekt. Ta Setrid
ikki hevur felags sattmala
vid BP er tad ikki eitt felags
projekt, so einfalt er tad.
Men tad hevur ongantid
verid atlanin at fara ut { eitt
strid, ti endamalid er gott.
Men ta tad ikki verdur lurt-
a0 eftir okkum, so mugu vit
tala at. Tad hava verid stor-
ar vonir til hesa verkatlan.
Fleiri hava sed moguleikar
at granska meira. Ti er tad
syrgiligt, at tad skuldi
ganga so.

Nu hann eygleidir hesa
tilgongdina og steduna i
aktuella Menasmalinum
undrar tad Jogvan Merk-
ogre, hvi man skal fara
igjegnum somu Ohepnu
gongd & ti samfelagsvis-
indaliga ekinum, og hann
spyr, hvi eitt oljufelag, i0
kennir ta gongdina, ikki
leerir av henni. Ivaleyst
hava oljufelogini verid fyri
liknandi prosessum i @0r-
um londum og kundu at
leert av teimum eisini.

Kunnu ikki bara vera
fitt
Jogvan Markere heldur seg
eisini siggja ein paralell i ti,
sum Gunver Balle, stjori i
Pam Offshore fordi fram a
Oljuradstevnuni i fjer, at nu
er nog mikid vid hesum
fitta pratinum. NG mugu vit
koma til veruleikan, i0 er,
at felogini bruka ikki fer-
oyska ekspertisu, uttan tey
eru noydd til tad. Og her er
ikki so storur munur, ta tad
kemur til granskingina
heldur. Einsvel og eitt
vinnuliv dregur utlendingar
til, t4 profittur i hesum,
dregur eisini granskingin,
har tad skulu gerast kann-
ingar og fragreidingar, utl-
endingar, radgevingarfelog
og onnur henda vegin. Tey
standa uppa spring, og
négv av teimum koma
beinleidis saman vid olju-
felogunum, ti somu oljufel-
og, 10 vanliga bruka sinar
vanligu samstarvspartnarar,
ta tad snyr seg um vinnuliv,
gera tad eisini, ta tad kem-
ur til granskingina.

Jogvan Merkere visir 4,
at eisini keikanturin hevur

Frédskaparseturio torvar folk
og orku til at kunna fara
meira midvist undir
granskingarverkeetlanir

Mynd Jens K. Vang

nakad vid hetta okid at
gera. — Man hevur sagt, at
hetta kann bliva ein koddi.
Vit skulu vera kappingar-
forir. Men tad er eingin
grund til at vera so naivur
at billa ser inn, at sjalvt um
vit eru kappingarfor i
vinnulivinum, so verdur
tann fyritekan tikin fram-
um, sum er vanligur sam-
starvspartnari.

Samstarv

— So ti soknast eftir
keikantinum 1 granskingini
eisini?

— Ta sagt verdur, at vit
skulu hava gransking i
hesum landi, at vit skulu
menna forleikan, at vit
skulu hava gransking fyri
foroyingar og hetta samfel-
agid og ikki fyri oljufelo-g-
ini, so ma tad vera nakad,
i0 er grundad & gransking-
arstovnar her 4 landi. Men
sjalvandi vita vit ikki alt.
Vit hava bruk fyri at sam-
starva vid ekspertisu uttan-
ifra. Tkki minst av ti laeru
man hevur adrastadni.

Jogvan Merkere heldur
tad hevur storan tydning, at
tad eru vit sjalvi, 10 styra og
siga, hvussu gongdin skal
vera. — Uttan so at vit seta
krovini til sattmalar ol. og
tad eru vit, sum bestemma,
so fara oljufelogini so
langt, sum tey sleppa. Og
tad kann man ikki siga tey
ring fyri, gera vit ikki okk-
ara heimaarbeidi til fulnar.

Hann visir t6 &, at mynd-
ugleikar sum eitt ni Olju-
malastyrid hava vist seg at
liva upp til hesi krov. —
Krovini fra Oljumalastyrin-
um eru vordin meira av-

gjord og beinrakin, og eis-
ini vinnan er vordin betri
skipad. Tey eru komin langt
avegis vid m.a. at hava lert
av royndunum. Somuleidis
er man eisini komin langt
innan natturuvisindina. Nu
manglar so samfelagsvis-
indaligi parturin, sum ikki
minst hevur ein tydandi
leiklut i framtidar menn-
ingini.

Hetta er t6 ikki nekur
einfold gongd. — Man royn-
ir sjalvandi at vera fittur og
vil sleppa undan at vera ov
formalistiskur ~ motvegis
utlendsku felogunum. So
eru tad pengarnir, 10 fylgja
vid teimum, og sum vit
hava bruk fyri, ta vit ikki
faa teir fra okkara egnu
myndugleikum. Man roynir
at faa alt hetta at virka i ein-
um goédum anda, uttan at
skula hava skalkin aftanfyri
oyrad alla tidina. Men stori
spurningurin er, hver hevur
abyrgdina av ti gransking,
sum stendur fyri framman.

Hava mist tid

Jogvan Merkere heldur tad
mest Ohepna vid Menas-
malinum vera, at vit hava
mist tid. Hevoi tad gingid
veel, so hevdu PHD verk-
®tlanir kanska verid i
gongd. Men hann vidgong-
ur, at tad ber heldur ikki til
bara at siga, at tad eru olju-
felogini, i0 skulu figgja
stediskanningar av hesum
slag.

— Vit tosa um eina broyt-
ing av samfelagnum, i0 fer
fram i nestum. Hver eigur
ta uppgavuna at syrgja fyri,
at man veit noég nogv til at
faa eitt ordaskifti um hesa

broyting — politikararnir,
einstakir borgarar ella vit
oll? Tad eru vel fyrst og
fremst vit feroyingar sjalv-
ir. Ogti ber ikki til, at man
bara litir 4, at tad kemur av
ser sjalvum fra oljufelog-
unum.
Samfelagsfredingurin
visir eisini til, at seinasta
fragreidingin fra Oljurad-
leggingarnevndini leggur
upp til hetta. Men fra for-
oyskari sidu hevur man ikki
gjort nakad a hesum oki, og

spurningurin  er, hvar
abyrgdin liggur.
—  Spurningurin = um

gransking er av tydningi
fyri hetta samfelagid, og
négv av ti tosad verdur um
so sum arinskanningar, er i
veruleikanum nakad, i0 atti
at verid komid uppa plass
vid ella uttan olju. Hann
visir a4, at okkum tervar
stodiskanningar (Baseline
studies) av ellum samfel-
agnum.

—Nogv av ti vit eftirlystu
i sambandi vid kreppuna
var, at vit ikki kendu av-
leidingarnar av kreppuni.
T4 gjordu fakfelog kann-
ingar av livikorunum. Tad
var nakad, i0 longu atti at
verid gjort. At vit i buskap-
arkreppum ikki hava bu-
skapartel, sum eru eftirfar-
andi, er heldur ikki nekt-
andi. Hetta er nakad vit
hava stadfest oftani, og tad
sama gera vit i dag. Hvar
eru vit i dag, og hvar eru vit
um 10 ar? Tad hevur nakad
vi0 at styrkja Hagstovu og
granskingarumhvervi, so-
leidis at man leypandi kann
fylgja vio gongdini. Og so
er tad hin uppgavan: at taka
vi0 laeru av ti, sum er farid
fram adrastadni.

Hyggja frameftir
Vit “spurdu Jogvan Merk-

ore, um tad er rett at finn-
ast at oljufelogunum fyri at
vilja fylla nekur hol, sum
vit ikki sjalvi hava megn-
ag?

— Ti eri eg samdur i. Vit
skulu heldur ikki gera BP
til tann stora skurkin i ell-
um hesum. Teir hava vent
ser til Setrid og hava viljad
givid pengar til eina verk-
atlan. Tad, sum sidani er
hent, er kediligt fyri BP,
sum hevur fingid ringa um-
talu. Menas hevur fingid
ringa umtalu og sama er vid
Setrinum. Tad er spell fyri
allar partar. Ti redur um
ikki at hongja seg i smélutir
og tad, sum farid er men
leera av ti og hyggja fram-
efti. Men fyritreytin er
tann, at tad verdur spzelt vid
opnum kortum. Heldur siga
tingini, sum tey eru, enn at
koyra nakad undir teppid
ella dylja nakad.

Tad mest syrgiliga i oll-
um hesum, endurtekur
samfelagsfredingurin, er, at
vit hava mist tid. Hann er ti
ikki samdur, td4 oljumala-
radharrin sigur, at tad er
2060 tid at kanna samfelags-
ligu arinini. — Skal man na
til at fylla oll hol ut, sum
eru neydug fyri at gera
gransking 4 hesum oki, so
er tad ein veldug uppgava.
Skal ti harumframt eisini
faa tann forleikan bygdan
upp innan fyri tad samfel-
agsliga granskingarekid,
soleidis at vit kunnu fylgja
vid, hvussu fer at ganga tey
nastu arini, so er tad upp-
aftur ein stor uppgava.

— Vit tosa i veruleikanum
um tey val vit skulu gera i
nestum, og sum koma at

avirka baedi okkum og okk-
ara eftirkomarar. Val sum —
um vit skulu taka oljuna
upp og byrja framleidslu,
hvussu hon skal styrast
osfr. Tad kann gerast uppa
fleiri matar. Man kann geva
alt fritt sum i USA ella tu
kanst gera tad sum i Norra,
har staturin er vid. Vit hava
eisini royndir fra ymsum
oyggjasamfelogum at
hyggja til. So talan er um
vitan og gransking, i0 skal
brukast til at menna okkara
egna samfelag uppa okkara
egnu fortreytir.

Jogvan Merkere sigur —
ta sannad verdur, at hetta
er spurningurin um eitt val
—at tad er greitt, at fortreyt-
in fyri at kunna velja er, at
man veit, hvat er at velja
millum. Tvs. at vit mugu
kenna okkara egnu fortreyt-
ir og hetta samfelagid. Vit
mugu eisini kenna til
royndir adrastadni, soleidis
at man kann hugsa um teir
meguleikar, 10 eru. Polit-
isku flokkarnir mugu eisini
koma inn i myndina.
Hvussu vilja teir, at hetta
samfelagid skal umskapast
nastu 5-10 arini.

Lesid eisini i morgin um
tydningin framtidar
granskingin hevur fyri for-
oyska samfelagid.

